
Нядандоs тольнаd ний aав- 
рахаdна панdма пере, ты пэртинаd, 
халяданинаd саць aарка таромs 
хаdаврамбиd. Пыдоs ситипойd 
округхананаd таaок aаварd 
яaгодась. Планадоs томдаба, 
тыдоs вадаба хусувэдоs варемдоs 
мэdaаd. Aобd тарця предприятий 
Ямальской районхана aа. «Яр-
салинской» совхозs терd илеваs 
ямбанs сава юнда со. Сэхэ подоs 
aаниs таняць. Таремs aодd тикы 
паaодоs aобкана мэdэйдонзь. 
Невхы похоdна манзаравы нидоs 
нядdмяць aавна предприятиямдоs 
тарця юнетаaэ сертадонзь. 

Aока поd тяхана 1961 похона 
колхоз несэймдэйдонзь. Яр-
Саляхана «Ярсалинской» сов- 
хоз aадимясь. «Миллионер»d 
нюбетиd поaгана ненадось. 1970-
80 поd пиркана округхананаd 
aадимдембада aамзиd няби 

Илнаd паaгмs няdамбиd

пелямs сертабиць. Тамальaгана 
ты пэрма Ямалхананаd саць 
тарана aарка серaэ толысь. 
Совхозханандоs ненэциетоs ням-
на пилиd ибедорцетыd, лекарахаd, 
aацекы тохоламбадахаd иле 
мятамдоs мимбиць, хоровидоs, 
яs мятоs танясь, носи вадабиць. 
Хахаяда 1991 поd пиркана рай- 
онханандоs 1472 ноходонзь. 
Мале тальцюркана 2002 по-
хона тикыдоs тянюмдейдонзь. 
Тедаs тарцядоs яaгу, тэридоs 
вадабиd. Хибя сяaок тымs пэрма-
да мале таславы – aопой ненэцяs 
няхарd юрd тымs манзаяaа. Пред- 
приятийханандоs aокханда юкад 
вата сиdив ёнаркад вата тэдоs. 

Тедаs юдs мян поd ямбанs aэ- 
ваханандоs ненэй ненэцяs няваd 
Александр Соокович Сэротэт-
то мэ. Пыда aавнанда харта 
выaгана вадёвы, ты пэртиd илаs 

саирмs техэ паaгхаданда тене-
вада, сяхаaгавs пявы манзаяда 
пилиd тидпойs хайна. Тованда 
мальaгана совхозханандоs юкад 
вата няхарd ёнарd тэдоs aэвы. 
Тамальaгана сэхэd паaо пэйдаць, 
посаs хабцяaгад тыдоs хаць. Пу-
дана сиdив юd самляaг поd ямбанs 
тарцямs ниць хомбюd. 

Тальцюна сэрадs похона тыдоs 
тэри хутена хаюрaаць. Алек-
сандр Соокович ямs теневаванда 
нид, aэсында терd тыдоs aамгэs 
пирувна лэтрэйдонзь. Яs тебтмs 
нэкалпадахаdна aаниs тяхасов-
на манзара сероdaа. Яхананаd 
aокамандоs серs тымs лэтра aаниs 
тенева тара. Александр Сэротэт-
то таремs лаханасеты: 

– Тыд пэрманs харвабатd, тыд 
мэнебатd, илаs саирмs хамедам-
бабат сава, тикысипойd тыт хэв- 
хана иле нирd пиратd. Харта 
aодd ненэй ненэцяs тэнда ядхана 
- ненэцьs. Хибядоs хибяs пумна 
миaа? Ненэцяs - тэнда пумна, ты 
- ерванда пумна, пилиd aобкана 
мэсь нидиs илебцембидиs. 

Тарця ненадо яляхана ты 
пэртяхаd сейхад aэда вади aэ- 
дарамбиваd. Ненэй ненэцяd тытоs 
ядхана пилиd сехэрэдоs хай-
ная, aамгэхэрт вэва сидтоs нёя 
табламбюd. 

Марина Ярs 
падвы

Хорd ирыs юкад вата нябимдей яляхана 
aарка янаd тиaгывна aобd ненадоs ялямs 
мэтаваd. Ты пэртяd, халяданаd, яхад aавыдота 

aаварd вадабадаd едs таславы хэбидя 
ялямs ядабтамбаaгуваd. Маняd aэрмs 
терd ненэциенаd поaгана тарця серкана 
манзаранаd aаниs aока. 

Вырэйвана 
тохолкоди 
нядабидоs

Туни мэць 
тохолкодаd

Хасаваd сяхаринда ханеваs 
сермs мэнедоs. Тикыs няюs 
хусувэндоs харта тунида таня. 
Тарцямs нядdмяць мятоs тер 
aавламбиd, сэхэ паaохона пы- 
хыдадоs нэкалць пирaаd. Ху-
сувэй едэй aавэ мэdмаs няюs 
сяхаринда  тохолко  тара. Ту- 
нимs нердена  яaорэйs  aуданs 
няdмабd aаниs тенева сероdaа. 
Тарана падрот танябd, пыхы-
дамд сяхариs теда пиртан.

Невхы похоdна ты пэртяd 
тунидоs тэри няdмарпидонзь. Ха-
няхарт падыба нись тара. Таль-
цюна илаs саирd яaгавоdмахад па-
дыба пяйдонзь. Ханяaыd тикыдоs 
ёdмыдоs, aанидd ханяхаваs ха- 
навыдоs. Пудана поd тунимs 
мэdмаs няюs лаха тохолко, есямs 
салдамба тара. Салехардахад 
хахая aэда районs терd, ханеванs 
харванаd округнаd еръй харданs 
падродоs тидхалеванзь турцетыd. 
Тандаяркаs Салехардахана ту- 
ниs нямна падро тидхалемба 
aэвадавыдd. Тедаs ненэцяd тарця 
серодоs Новой Уренгойхана, 
Надымхана тидхале пиръядоs. 
Шурышкарской, Ямальской рай-
онхана мюсертаd ненэцяaгаdна 
тикада саць хубта. Тэри тунимs 
мэць тохолковари ни aаd, тикыs 
хавна тамна лекараdмна ядэрць 
тараaгу. Тидхалевы падродоs 
самляaг понs таславыd.

Хахаяда яляs  тикы сероd 
няюs ёльце сава юнмs намда-
ваць. Маdнимd, мюсертаd ненэ-
цие тунитоs падро тидхалемба, 
тохолковаs яхандоs сехэрэндоs 
мирмs, таняна  илевамдоs, ле- 
карd падродоs салдамба ня- 
дабаaгудоs. Тедариs тяхасовна 
ханяна салдамбавадоs, ханзерd 
сертабавадоs техэ яхандоs тамна 
таславдавэйd. 

Марина Марюйs падвы
Сиднаd сэхэхэд aэдабадинаd, 

нядабадинаd хорd ирыs тетим-
дей яляхана ненадо ялямдоs 
мэdaаць.

Тарця сермs aавхы 1932 по-
ход пявэдоs,  тамальaгана  нумs 
няд турта саюхот янаd тер лэт- 
рамбавыd. Тад пуна тамна савар-
кавна ненэцие ханзелиd лэтрамба 
тараваs нямна ибедорць пэвыдd. 
Сяхаaгавs пявы манзаямдоs ху-
сувэхэт несэймдамбавэдоs. Тедаs 
илмаd aамгэри сэсеdларавахад 
мэйры, хэdнёсиd илеваваd пыдоs 
минрена серкадандоs пере.

Хорd ирыs нюртей яляха-
на Саляs харадs aарка салмуй 
ядэлаванs хуркари тэнз еся 
хано aабтярмыць. Хэвувнандоs 
ядэртаd тикэрканs нултаaгаць, 
хибя харва манэсаръядонзь. 
Таняна идs aылs падиртиd мэта 
ембдяро, хаaгурта лекарабтамба 
мэта aаво манэdлабтамбиць.

Яр-Саляs няд товымs ходамзь. 
Пыда инда ядэрабцо няни ва- 
деdaась:

- Сехэрэсьда явна, иdмня ха-
наць мэта тобда aарка хабтеdэдоs 
ханяриs ханда, няхатата нер-
ня тута. Ненэцие тюхулпадаd 
хаванs харванамs тюхулмандадоs, 
илебтевандадоs aэнив. Я няби 
пэдара паранабd, нувs сармикd, 
яs ниня иленаd малs мяциd хаё 
пирaадоs. Салаба, иd, лымбад, 
илена я aэя – нядаaгованзь таремs 
aодd тутаd. Ханяна aамгэ хадкэ, 
таняs паромбариs aэдалаaгудd. 
Икана aэда aамгэ aэя – aанохона 
хаяd. Выaгана мюсерта хаaгулабd 
– тиртя aаномдоs манзабтаd. 
Тикэхэбид тарсиd саваd! Тарця 
машинаd таняхавабd, ненэцяd 
тэри манзараaгуd, aопой недбяда 
сава aэё.

«Ямалспас»s терd сюдбяко то-
батана хандоs мюня aамдёвыць. 
Няхартоs луцаць, aопойдоs не-

нэй ненэцясь. Нямбарарка нядоs 
маdнисяв:

- Тюку яляs манзаинаd хараs 
нямна лаханаваd. Маниена ха- 
нариs ненэцие тэваба мэта, хур-
кари явна миaа. Маянs еремэхэd 
иdманя, явна, нумs нямна тэ- 
ворaаваd. Тэри тарця хибяри 
нянанаd манзара яdмаaгуда, хар-
бё, пуняs ниня aэда, иламда ниня 
сяндараха, мэбетари пиртада. 
Еховы пюрaаваd, нараs итs тар-
кавы нядабиваd. Тикыs тоdолха 
серкана мэбd, сензан aэaгун, 
ненэцямs няда теневаaгун, хаванs 
харванамs илебте пиртан.

Ненэцие маяaгат лэтрамбадаd 
тоенана манзаямs минреd. Сейдоs 
мэё aэваs еdэмня сиддоs яaга 
тохоламбиd. Ханзерd aэсь тарава-
хад aобd теневаd, хареd пыхыдадоs 
лэтраaгуd, ненэцямs нядаaгуd.

Aанине Хорэлиs 
падвы

Округхананаd тюку поs 
тыd лекарd яaгана ёль- 
цейдd. Поs ямбанs минревы 
серодоs малейдоs. Ханзерd 
манзарамамдоs таремs ва- 
деdaадонзь.

Тюку  поs  aокханда 522 
ёнарd тымs посаs хабцяaгад 
яaгавыd. Сямянхат aокамs 
Тазовской районхана пар- 
донтавыd. Таняна – 180 тымs 
яaгавыd. Ямалхананаd яa- 
ганавамs яра ирыхыд вэбаs 
ирыs пудана яляs aэсондs 
мэdaадонзь. Мале танякуй 
похоdна тари яaганасетыd. 
Пудана сиdив поs нараs нянаs 
яaганалыдd. Таремs хартоs ты 
пэртяd харваць. Таs мюсертаd 
ненэцяd саць тэтнаd, тытоs пад-
дева паaохона тарця хараd сидтоs 
лаволамбиd. Тадaоd Ямалнаd 
тиaгывна тыd саць aока, ся- 
хариs таславы яхатоs лекарd 
варкаaгасетыd. Таs  сидя юрd 
ёнарd пирd тымs  пардонтамбиd. 

Яaгана ёльцейдd

Хусувэй еaгадоs тасхалы

Ялянда сэв тюdуна хэdмяхад 
манзара пэdмяхадандоs сие ниць 
ирыхына яхадейd нисермаs паaоs 
нерняs ёльцесетыдd. Маaгтыd 
ирыхына aаниs вындs пясе- 
тыдоs.

Округнаd тиaгывна сидя юd 
бригада aэдалёрaаць, хусувэй-
хана тыs лекарd хавна нядаaгодаd 
таняць. Тарця манзаянs aэрмs тер 
ненэцие ханласетыd, выs иламs 
теневанаd aэсетыd, тикы нидоs 

вад нултамба, биркы aабтамба, 
тыd пэртяхаdна лаханакурць, 
мядодоs ханяна aэвамs намтиеваs 
нямна нядаaгуd. 

Тыd лекароd серо минрена 
службаs aэвахана мэна Евгений 
Попов тарця вадамs мэdaась:

–Aарка янаd тиaгывна тыd 
яaгабаваs нямна ханяхартана 
тамбирувна тарця манзаямs ниd 
сертабюd. Яхананаd сямянхат 
aока тымs пэрaаd, ненэйва-
на хареd тыдоs пэртяd aокаd. 
Таs ёльцяaгана хусувэхэндоs 
нултаaга тара. Таремs aобкана 
мюсертаd ненэциеd няs Ямалнаd 
ты лэтрамбиваd.  

Лекарd яaганавандоs 
х а в н а  т ы d  a о к а д м s 
толабиd, биркы aаб- 
т а м б и d .  Т ю к у  п о s 
104 ёнарd тэнs тарця 
aабтавыць. Тамна 47 
ёнарd тэхэд бруцеллез 
хабцяндоs танявамs, 
яaговамs манэdманзь 
вэямдо s  ханавыць . 
Малкось вэнеко aаниs 
пардонхана яaгабидоs, 
тикыд хабцясавэйd 
aэбатоs тымs, ненэцямs 
хаaгулабта, халыдоs 
палабта aаниs пир-
таd. Вэнекоd aокадмs 

aаниs  толабидоs. Хой-
хана няхарd ёнарd пирd вэнекохоs 
чипдамдоs сертавыць. 

Небой поход тэхэdна мэнаd 
пардонs лабтэй няdмарпа пяць. 
Сидя поs серs 1430 лабтэймs 
мимыць. Небоs округнаd ервs 
ватовна aадимдевэдоs. Тюку поs 
тамна мюйдоs яaгамдавыдонзь. 

Марина Яройs 
падвы

Тохолкодаd

Aарка харданs хэвыd иле- 
бейd ненэцяd мале едэй 
иламдоs торомдадоs. Несэй 
янs тэвава нянандоs ёльце 
сава. Тохолковаs серодоs 
янамбовна тидхалъядd, 
падродоs aаводоs aаниs 
малs хамэдыd.

Тедаs ялэхэd тохолко-
ванзь ханdaаd, хубтахана 
мерs юркорaаd, сиддоs яaга 
сидебададоs яaгу, хусувэй 
мэванда манзаямдоs хартоs 
т а с л а м б и д о s .  Ш к о л а м s 
малеdмяs пуд тарця aэсеты: 
харт нерняs нибат aаd, хибяхарт 
сит тайкуs ни мэaгуd, серод тэри 
хасенаaгуd. Тюку поs Aытарми-
Саляхана юкад вата нюртей 
классамs ёльцевыd ханяриs 
хэвыць: Санкт-Петербурганs, 
Тюменянs, Саляaгарданs. Пыдоs 
малмбойs индоs ватовна aэда 
тохолковаs ядандоs ховыць.

Ольга Яптикы Нева нюбета 
яхаs ниня aэда харданs хэвысь. 
Тедаs  мале нябимдей ирыs 
таняна иле. Няданда хонарку-
дамзь.

– Нянанд ехэрана я хур-

Тандаяркаs Саляaгардахана Николай Ти-
мофеевич Шакуров яaгумась. Сита aулиd 
малмбойs Ямалs терd теневаць. Невхы похоdна 
сайнормахана мэвы ненэцясь. Янаd aарка мар-
кана яланда aопойрись.

Николай Тимофеевич илебей ненэциеd, 
aацекыd еdэмня минрена тарода яdавлысь. Пыда 
сиципойd aобкартs Победаs ялямs нисетываd мэсd. 
Ненадо ялэ тэри таремs нида aэдарамбасетуd. 
Хусувэхэт илеdмида вадецеты, сяхаринда янда 
едs мэта вадида минцетыd. Ямда сацьри мэнедась, 
aани ненэцие aобтикы таняюs тидхалембидась, 
хареd ямs мэне табедамбидась.

Тад тованда поs нараs няна иринаd юрd по-
данда хандась. Aарка сояdмаs ялянда aэсондs 
поs пеляри хаись – aодькоцяd ни тэвd. Округнаd 
aэвахана мэна ерваваd Дмитрий Артюхов вэва 

юнмs намдdмахаданда вадамда хэтась, мята терd 
едs лаханась. Маdнисяв, aавна Николай Тимо-
феевич тоенанаd поd ёльцяaгана яваd саюхот 
лэтрамбись, aэдабись. Илебейaэ сайнолованs 
хэвысь. Белоруссиямs aэдабавысь, «Багратион» 
нюбета серкана мэвысь. Пуна ядараdманда пуд 
сита ваdлавыць. Таняд тоdмахаданда палытанаd 
мякана манзаравысь. Манзаямда малеdмяхаданда 
харданда терd aацекы иландs табедамбасеты. Та-
бекохонанда aока хибямs нядась, сямян ненэцяs 
едs сава вадамs хосеты. Aамгэхэртмs нивы пи- 
люdмы няваd пилибтd тенеaгуваd.

Иринаd мэdмы вырамs, янда едs хаdавравы 
таромда ниваd юрыбаaгуd. Пыда илеdмида не- 
нэцяd лэтрамбаaгудоs, тамнаs тяхаs aацекэхэтоs 
вадетыдоs. 

Анна Яптикs падвы

Aарка маркана 
мядоaаd

Ямалs терd aацекыd пилиd 
ваdлёйd aэсетыd. Сававна то- 
холковандоs хавна тамна ненадо 
серкаdна тарасетыd. Россия янаd 
еdэмня  хартоs  пирувнандоs  таромs 
хаdаврамбасетыd. Тикыs еdэмня 
сиддоs ненадумдамбасетыd, 
aарка марад манэdманзь aэдаб- 
тамбасетыd. 

Тандаяs aаниs сава юнмs нам-
даваць. Ямальской районхад 
aацекыd Санкт-Петербурганs 
мядоaаd. Таняна няндоs хур- 
кариd илека серо, тохолковаs 
я aадимдембиd. Aарка музей- 
хаdна невхы илеdми, ембдя-
ро манэdлабтамбиd. Ханзерd 
тарця серкана мэсь еремыd? 
Салемалs школахана тохолкодаd 
«ЮнАрктика» проектхана нерняs 
хэвыd. «Юные нахимовцы» ню-
бета командаs терd aока нидоs 
пирдалевыd. Пыдоs сямянхат 
иaудотаd, сёбарd, сёётэйd aэвыd. 
Ситоs пирувна Мыс-Каменный 
няд aэдаd «Феникс»s терd нер- 
девыd, тедаs Москва маркана 
мядоaаd.

Новый Портхана тохолкодаd 
aацекыd aаниs ваdлёйd. Тикыd 
- Вануйто Виолетта, Худи Да-
рья, Худи Егор тамна aаниd. 
Aобтикы aока нитоs поaгад 
ваdмыd. Aадьбятоs сиддоs та- 
ремs савуdмыd, ехэрана ямs то-
ромдаванзь хэвыd. Пыдоs aарка 
мартs aэдалёвандоs серs  Саляa- 
гардахана нултаaгавыd. И.С. 
Шемановскойs музеянs тюaгавыd. 
Ямалнаd невхы илаs нямна нам- 
давыd. Хартоs сэвханатоs едэй 
илаaганана мале юрвыd aавори 
манэdмыd.

Aацекыейd, тюку нита тотревs 
aэдалёрць aаниs пирaараd. Тикыs 
еdэмня сававна тохолкурaадаd. 
Aарка нидаd яляs няюs aэда сер- 
каdна нядабидаd. 

Галина Окотэттоs падвы

Тохолкова – яляs няs aэда серd

ка? Aарка марадмs торомдар, 
манэdaар? Ханямна ядэрцан?

– Тюкохона мэва нянани aулиd 
сава, яляd ханзерd ханdмамs нив 
хамэдамбюd. Хубтахана мякаданд 
тарпаaгун, пэвсюманда aэсондs 
ядэртан. Мань тохолковани 
хавна выставканs, экскурсиянs 
ханdaадамзь, Ямалхад aэдаd 
ниниd манэdaадамзь. Таддика-
хад пирдырaадамзь, В.А. Соло-
вьёв нюмана нюмдевы фестиваль 
единоборств, дзюдо aась. Тодоd 
тохолкулаваd яхаdна тохолкодаd 
помнандоs сянакуць. А.И. Герценs 
нюмамs мэта университетs едs 

пирдырaадамзь, саaгомдоs тет юd 
сидндет килаs aэсондs aэдиd поaгана 
нябимдей янs хаdмываць. Нюртейs 
мэва тюкуs тоdолха тароdмахана,  
пирдырмахана  мэдмs. Тамнаs тяхаs 
пыхыдами тохоламбаван харвав, 
aадьбята заланs ядэрць пэйваць.

– Нямэхэна  нюртей  поs  тохол-
ко хэвы aэрмs терd нюd еdэмня 
едэй  нядdма  aадимясиd,  тарцямs 
нянд  тасаd?

– Aахаd, тандаяs няdмавась. Това-
ни  нерцюd мале  нядаaгосэй  таня-

вахад теневадамзь, aахакуд 
падрони маdламбинась. 
Нюртей поs тохолкодаaэ 
нянани ёльце  сава  нядdма. 
Мядs хэвняна мэбd, тара-
на aамгэ саць aока aэвы. 
Aокханда тавыдоs сид-
ндет юd  ёнарd  еся. Мань 
ноутбукмs тэмдаванs хар- 
вадмs. Тамна  хусувэхэт 
принтер таралaга, тарцямs 
aаниs мэaгудмs. Тедариs 
тёняaы няни принтермs 
мэdaадмs.

Aобd яaорэйs няdмарпада 
есямs округнаd хэвняна 
тохолкуртахаd мипидоs. 
Нядаaгосэй небянадоs-
нисянадоs невхы илаs саирмs 
нёданиd едs  aадимдевы. Ни- 
тоs мюсерпd, х алямs  хадабабd 
сероdaа. Таддикахад мятоs 

терхаd таславы есядоs тянё aэбта, 
aаниs нядdмамs няdма пирaадоs. 
Няdмавы есьдоs таслахая мэць 
табедамбидоs. Харвабта сехэрыs, 
илесь  мядs, ембдяроd, тохолко-
вахана тарана aамгэриd мирdaэ 
хэяd.

Таремs тюdуs минда илебей не-
нэцие нядабава пунэйхананда 
aобтикы  таромs  тэвраaгу. Хур-
кари тэнз  манзаи  теневанинаd 
таняaгуd. Яхандоs пуняs тобтоs там-
на ханя сава aаd: илмаd нядандоs 
переaгу, яваd нерняs минреaгуd.

Aанине Хорэлиs падвы

Aаниs нита пумна хая

С
и

дя
aг

: С
ер

ге
й

 З
уб

ко
вs

 т
ад

та
вы

С
и

дя
aг

: А
нн

а 
Я

пт
и

кs
 т

ад
та

вы



Илмаd4 № 41    2025   поs  октябрь   ирыs  11  яля

Тюку поs Панаевскs терd aацекыd 
еdэмня нюртей мэваs Сянаковаs 
ялямs сертаць. Хасаваd aацекыd сие 
ниць ирыхына, aарка нитоs сянакова 
нерцюd помнандоs пирдырaаць.

 
Едэйвана aадимдевы ялядоs aулиd са-

вавна хаясь. Нерня хардандоs aэвахана 
мэна ервd сава вади хэтаць. Тад пуна 
сиддоs маdлавы, «День юного оленево-
да» проектмs минрена Ольга Сэротэт-
то лаханась.

 Aавна Aытармиd Саляхана aацекыd 
еdэмня тарця пирдырмамs нисетыd 
сертабюd, нюртей мэваs таремs ты 
пэртиd ню маdламба пяйдоs. Сидя юd 
сидя хасава aацекыd варемдоs мэць 
сянакуць. Тамальaгана хано санар-
пиць, яркулаць, aопой яхад няхарd 
мэва санарaаць, ныхыдырaаць. Луцаs 
aамгэритоs нимня мальцяs таaга сер-

выць. Хаерd яляхана пихина мэва 
нянандоs ханяs савась, яaга еdэмняндоs 
aадимдевы хэбидя яляхандоs майм-
биць.

 Нямэхэна Ольга Олеговна aаниs 
«Уютный Ямал» проектхана мэвысь. 
Тандаяs сава юнмs намдаваць. Хэтвы 
инда ядэрабцомs савуdмэдоs, тэравэдоs. 
Пирдырмамs сертаdманда пуд тас-
лавэда: aацекэхэdна мальцяd, таaгаd 
тараd. Тедаs проектанда нядdма есяд 
нэкалмысь. Aани яляхана мале емб-
дяро тэмда пирта. Тованда нараs ня-
на нюдякоd сёбарd паской aамгэри 
мэтаd. Сянаковаs ялядоs тамна нена-
дорка aэaгу. Aэрмs терd сянакобцd 
тэнзd юн ханяцей aарворта. Иринатоs 
пявы мэсыaо варедоs мэць нерняs 
минреaгудоs.

Aанине Хорэлиs падвы

Aарка Россиянаd, Ямалнаd 
aардавна ханяaы ненэцяd 
мирциd тоенана серодоs тас-
ламба пирaаd. Хибяs еdэмня 
тарця нядdмаd танява, хурка 
се- родоs тасла пирмадоs законd 
ватохоdна падыd.

Aэрмs терd aаниs поaганан- 
доs таняd. Неноховавна толырd- 
манандоs тянёd, невхы иландоs 
саирмs нёданаd aэбтоs тараd: ты 
пэртяd, халямs хадабадаd, ха- 
ненаd.

Мирциd сиддоs юристd ня- 
дабаaгуd, тидхалембаaгуd. Тас- 
лавандитоs  поaгана тарцяd 
aэсь пирaадоs:  ненэцьs иле 
мяциd хае ерембата, пенсияs, 
aацекыd есяd нямна,  сайнортаd  
ненэцяндs,  мята  терхаd  aадим- 
дембада  нядdмиd нямна хо-

Самляaг поs тяхана округнаd aэвахана мэ-
на ерванаd ватовна сава нядdма aадимясь. 
Тамальaгы поход aарка хардахаdна тохолкодаd 
aэрмs терd aацекэхэd стипендиямs мипа пяць. 
Тедаs тарця есяs нядdмамs сидндет юd aопой 
ненэцянs митаd.

Тюку  поs  aэрмs  терd aацекыd ёльце вы-
рэйкабтё тохолковыць. Таaы экзаменхаdнатоs 
теневабцодоs тидd aадимдевыдонзь, манзаидоs 

ОБЪЯВЛЕНИЕ

Ямалхана СВОs няна 
сайнортаd ненэциеd, 

мятоs терd еdэмня 
aадимдевыd нядdмаd

Вырэйвана тохолкоди нядабидоs

Aацекыd ембдярт тэмдаaгу

Тоенана серкаdна нядаaгурaаd

нарко тарабата, тамна aаниd 
серкаdна. 

2025 поs нердена пеляхана 
Государственной юридиче-
ской бюроs манзаранаd aэрмs 
терхат aокханда 231 ненэцямs 
тидхалевыd. 

Пыдоs тюку aарка маркаdна не-

нэцие нядабиd: Салехард, Лабыт-
нанги, Губкинский, Ноябрьск, 
Муравленко, Новый Уренгой, 
Надым, Тарко-Сале, тикад тамна 
Уренгой нюбета хардахана. 

«Ты пэртиd», «Халямs хада- 
бадиd» яляхаdна»  хартоs не- 
нэцяaгd aэдалёрцетыd. 

Тикыs хавна интернетs мутрамs 
мэць няндоs лахана, хонарко са-
ва. Тикыs еdэмня толаaговаs мятs 
хэсь тараaгу, таняна манзаранаd 
юрисконсультхана лаханаваs 
еdэмня видеосвязьмs сертаaгуd. 

Юристхат мирциd хованда 
нядdмиd нямна таремs хонарко 
сава:

- Государственной  юридиче-
ской  бюрохона:

- Колл-центрхад - 8-800-101-
98-75 телефонувна;

- ВКонтакте и Одноклассни-
ки нюбета социальной сетьхана  
Государственной  бюроs манза-
ранахат;

- Государственной бюроs сайт-
хад.

Луца вадахат ненэй ваданs 

Галина Окотэттоs падвы

малs сававна падвыдонзь. Aокханда падродоs 
aэдаравы 98 aэвысь. Сямянхат aокавна Тюмень, 
Ханты-Мансийск, Сургут, Архангельск, Санкт-
Петербург, Пермь, Казань, Киров хардоd няна aэда 
университетхаdна тохолкодахат няdмавыць.

Яaга тасалковамs мэdмандоs пуд сидндет юd 
aопойхандоs стипендиямs миць таславыць. Тикэ-
хэт сидя юd няхартоs саляaгарихиd тохолкуd, там-
на aанидоs тет няби самляaг няdмарпиd. Поs пеляs 
ямбанs няндоs юd ёнарd есяdмана мипаaгуd. Ервхад 

минда табеко падармs округнаd тохолковаs 
серо тасламбада департаментs сайтхана 
падаaгудоs.

Есяd нядdмамs похона сидяs мэва няdмарпа 
пирaадоs – таaы няби сырэй экзамендоs 
падвандоs пуд. Малs aобнзерs толаба пябd, 
нядаaгосэймs ёнаркад вата тохолкодахаd 
мипавэдоs.

Янаd тер илебей ненэцие таремs нядабава 
ёльце сава серd. Пуна ханяaыдоs мякандоs 
манзараванзь тутаd, Ямалs едs таромдоs 
минреaгудоs.

Анна Яптикs падвы

Ненэцяs илs

Маaгтыd ирыхына Саляaгар- 
дахана «Душа тундры» нюбе-
та фестивальхана ядабтавась. 
Невхы ирината сёмs мэdaась. 
Нябимдей яляхана сянакубц 
aадимдембись. Пуна хадани 
вадеdмандада aокась: 

– Мань нюдя aэвани мальaгэхэд 
ириехэюниs-хадаехэюниs няна 
иледамзь. Пыдиs сиdми хусувэй 
aамгэнs тохолаaаханзь. Сямян 
aамгэмs пэраць теневадмs, aулиd 
вырэймдёсетыдмs. Пэртя ман-
заями тяхасовна сававна сертасе-
тыв, вэнзерd хэбтя aанисэйвана 
пясетыв. Пэвсюмяs няна хонаваs 
нерня манзетыхыs :  «Тюку 
яляs aулиd варемд мэdaанась, 
пэдаван». Нядандиs етриs са-
вари вади намдорцетыдмs . 
Нисяхаюниs-небяхаюниs ты 
пэртяaэ тараaаханзь. Сиdми 
тохолкованзь ханаdмамдоs тенев, 
юd похонани хаядамзь. Мяканаd 
хорd ирыхына ненэцьs тось. 
Таремs мась: «Техэ не aацекы 
школанs нёбта ханьd, нисямда 
хандаваd. Нюнда нямна вэва 
вадамs намдаaгу!» Тарцямs нам-
да тамини ембъяваць. Хадаеми 
пибини, панэми хамэдавыдась. 
Харданs тэвdмахадани ёльце 
вэваs тоdолхась, хойs мякни хар-
вадамзь. Aамгэхэртмs нидамзь 
хамедамбюd. Падна, толаaго 
сиднаd тохоламбиць. Aарка 
пэвдей ирыs пуд нензелась, са-
вавна тохолкудамзь. Вареми 
мэdaадамзь. 

Харампурs хардакохона матd 
классмs маледамзь. Ириениs 
яaгувоdмахад, нисями хадаениs 
няs сидниs ханась. Тарко-Салеs 
харад хэваркахана мядодоs 
aэвыць, aамгэs пиркана тамини 
таняs тохолкованзь хаядамзь, 
падрониd таняs нивыдаць тэвd. 
Матдомдей классмs aаниs яaорэйs 
пэрaавась, aэрёs няна сибимдей 
классанs хаядамзь сиdив поd 
тохолкудамзь. Нисяни нюдя 
нянда пухуця яaгумась. Няхарd 
нюкцямда харта вадабидась, 
хадаеми нядабидась. Пунахавs 
ихиняни таслахая, хойs няна 
илеванзь хаидамзь. Ниниd мань 
хавнаниs сиддоs нядавандадоs 

Aэрмs янаd саирмs 
теневада

яaгу нисявd. Aарка ненэцяd 
поaгана вадёдадамзь. Манзаиd 
пяныд теневынась. 

  
ИРИЕНДА ВАДА
– Aыхы похоdна ненэй ненэцяd 

тасуs хабиd няs сайнормыць. 
Мандалdмана aыно мэць ядэр-
мыць. Ненэй не харбёd aэвандоs 
еdэмня талебавыдонзь. Ириеми 
таремs вадеdaадась: «Aавна няхарd 
мэлванs ямб пяхад сертавыd ся-
дэй палdмыць, вэяхана масарпа-
выдонзь. Тыs ханaэ хадабавыць. 
Тикытоs серs поёдоs савумдамба-
выдонзь». Ханяaыd таремs aодd 
саюдармыць. Сяхаaгавs мякнаd 
тасуs хабиd тоць. Нита aэвахана 
мэна Иван Агичев ириехэни 
мамысь: «Нюнд не нюмs сяхариs 
нюдя хасава нюниs неaэ таирd. 
Иринанаd помнандоs сайнор-
мыць, маняd поёнаd саваd aэяd». 
Мале понs выaгана иледамзь. 
Ириеми aулиd юнета ненэцянзь, 
саваривна табекосеты, вадида 
тидхалёсетыd. Маняd вадамда 
ниваd мадабасетуd. Сяны aэбта 
aодd aэвтанаd мякнаd тэвыдаць. 
Тидяни вадида тарцяць: «Ириер 
хаdманза, таремs aэaгу нивd». 
Таs мальaгэхэд Агичевs еркармs 
мэdладамзь.

 
ХАРВАБТАНАD 
МАНЗАИДА 
– Тидями няниs манзеты: 

«Пыдар паaгаваd минреaгур, 
лэтрамбаaгур. Сямян aамгэмs 

пэраць теневан. Ненэй 
ненэцяd  ила s  саирмs 
aадимдембаaгунваd». 
Вэсакони янгувоdмахад 
м а р к а н а  и л е в а ц ь . 
Халэ мирдападаaэ, 
няdмарпадаaэ тарадамзь. Ти- 
кыs пуд Тюменской област-
ной советs депутатaэ сиdми 
тэраць. Тюменьхана, Тарко-
Саляхана маdлюрцетываd. Мань 
серо ехэраркавани мальaгана 
манзетыd: «Октябрина Кы-
тымовна, манзаид таминдоs 
сертабадаd ниd aаd. Савамбовна 
тасла тараd. Нён паромбюd». 
Aамгэs пиркана тохолковамs 
aадимдець, таняs манзара-
ванзь хаядамзь. Aацекыни 
е т р и s  т о х о л а м б а с е т ы н s . 
Н е  a а ц е к э х э d  с э д о р а в а м s 
м а н э d л а б т а м б а с е т ы д м s , 
сёётасетыd, aани мэкад aавэ 
aадимдембасетыd. Понs таремs 
манзарадамзь. Финляндияs 
нямна aэдалёрaадамзь. Пякуd 
яхаданаd таняs тэвормыd нинаd 
таняd. Ненэй вадамs минреняaэ 
ханцетыдмs. Школанаd aэвахана 
мэнанs телефонувна лаханавыd 
aэсетыd. Поs сидя ханцетыдмs. 
Таs ныланаваниs серs танянанаd 
мэсетыдмs. Илнаd саирмs манэd- 
лабтамбасетыдмs. Сё, ярабц 

хынобтамбасетыдмs. Пенсияни 
aэсонд манзаями минревась. 
Хуркари ненадумдаdмаd падро 
няdмарпасетыдмs. «Материнская 
слава Ямала» нюбета медальмs 
няdмадамзь. Самляaг нюмs вада-
дамзь. Тедахавs нюdниd нюd таняd,  
Ноябрьск маркана не нюхуюниs 
няна иледмs. Aэрмs терd иламs 
манэdлабтамбада «Нум» нюбе-
та aэсынs ханцетыдмs. Ненадо 
яляхаdна сиdми ханзетыd, сё, 
ярабц мэцетыдмs, сэдоравамs, 
панормамs, сянакубц aадим- 
десетыдмs. 

Лаханакуроdмахаданиs Октя-
брина Кытымовна хэбидя ла- 
ханакомs сёaэ мэdaадась, тэри 
хайнась. Тарця вади хэтась: 
«Невхы иринанаd-хадананаd 
вадеdмы лаханакоd, сёd, ярабцd, 
тенебанаd тараd. Мань нюdниd 
нюхуd вадецетынs. Хяняaэхэвадоs 
сяхариs тензебтембаaгуда. Пуна 
нюхута вадетыда». 

  
 Руфина Окотэттоs 

падвы 

Вадами яхананаd юнета хаданаd – Октябри-
на Кытымовна Агичева (Вэлло)s нямна 
aэaгу. Пыда ненэй ненэцяd илаs саирмs 
манэdлабтамбасеты. Мелs не, тикыs хавна 
яs мидхыd ирината-хаданата вадеdмыd ла-
ханако, сюдбабц, ярабц тенева. Aавнанда 
Пякуd яхананда Тарко-Салеs школахана ты 
пэртиd ню тохоламбавысь. С

Лесной 
диалект

«Паzэм куна?» – нешадиd ша- 
наsку. Шича aашки шанаsкоты. 
Ними шанаsкота aашки aучитаd 
вяхаd aопт мятукотzям мэны. 
Чикитаd мят acвнаd. Паzымта 
пюzтадюм мятуd таdамна кcйны. 
Мят чуш маньш вахаzьштонай.

 
– Паzэм куна?
Нядюм мятуd тахана мамаzимта 

мэты:
– Чахидюd мякай. 
Паzымта пюzта чупей мятуd вэта-

тайта. Путана мякнанта нядём маньш 
вайляне: 

 – Тыzидюd мякай. 
Паzымта пюzтаz чики aуdумнанта 

пуняa хаzтай. Aай нянта aучиd вяхяd 
тонzапё маньш вахаzьштонай: 

 – Паzэм куна? 
Нядюм мамаzимта мэты:
 – Тыzидюd мякай. 
Путана мят тcйваш палымта пюzта 

таzянzанай: 
 –Аs, паzэм коaам! 
Паzымта нянта пеa мюa хинтаaата. Пяй-

канта acвна. Конадихиa. 
Дюzнуa висума, паzынта дику. Та- 

zянzай:

Чуки ноптухуна куzкаzиd дечаd 
aычимштуd. Ненымана тавсуzта дечаd 
вэймаd. Пуd тахана aука тэмс нешаd 
канынzаштут. Таzямs лекаzd выaкна 
диzинаd нешадеd каныzмантуa тайханаd 
шичиzпёштутуa. 

Нум чешхамаa неzьшуна Таzкахай лекаzd 
мякна мансzаннаd лекаzd нешайd aысыdмана 
дятыzяшd. Чуувна диzинаd нешадиd привив-
кат aамтамантуa мэты вертолётхана мятуd та-
амна чиzяшd. Гриппхат, сибирский’ язвахат, 
zатd дечахат, aай aыдиd тавсуzтаd дечахатd 
выaкна диzинаd нешадеd шичиzпитоньш. 
Неzьня лекzыd нешаaкнаd каныzмантуa 
нямна дюничаzьштуd, шодютуa манэштуd, 
zаттуa, шейнтуa дет дюньшиzюштуd. Кимя 
ни’ канэz, чикиa прививкат aамташтуd. 
Лекzыd маньштуd, тавсуzта деча неньшаzмана 
хомяхамтанана ниaа. Выaкна диzина нешиa 
канаzпата, чики минханта меz лекаz мятs тошs 
выни’та пиzасs. Прививкам’ aамтамы нешиa 
лекzу вихиняd канаzпата aотнан, aаzкамана 
ни канаzт. Ненымана aашкиудехенаd, aаzка 
нешаaкнаd тавсуzта дечаd вэймаd. Таzям 
кимяd прививкамs aамтаман хаsсаd, чикедёd 
чупей шичиzдятоньшd. 

Лекzуd таньше нешайd шичиzпё дятэzп, 
Енкся Ильмович Пяк пон прививката 
шеzташту, четаa aотнаa гриппхат, zатd 
дечахат aамтаaа. Енкся Ильмович нянана 
дёzимяшо маньшту: «Лекzы чике дёzьше 
хома шеzтуa, нешадиd хоман падиzматуa 
нивaаd. Лекzыd вертолётхана дятэzьш 
нешайd мятуd чупей коштутуa. Таньше 
мэматуa хома. Куняaиd вэкуd, пушаd каzтан 
тcвнана выни’aаd, чикидю дяzян падеzниdив. 

Мятуd таамна дятыzяшd

Aашкиудиd канмам манысаzьштуd. Ка- 
zитаниd, тыd падиzьчиd, чупей нешадеd 
канаzмантуa тайхана шичиzпитуa». 
Прививкиd aамтампюмантуa камна лекzыd 
ВИЧ-инфекциa дет манымантуa мэт нешайd 
кымуd нэхэпишd. 

Кимяa мят куняна aаймям лекаzкиd 
тапатаманта мэт, aысыdмана нешайd дет 
aайта управленихина мансzана Терентий 
Пяк дятыzяш. Лекzуd нятапёманта камна 
Терентий Юрьевич нешаaкна дилтуa ням-
на дюничаzяш. Дилма путахана aинzимты, 
куzкаzиd деты шеzd, выaкна мансzаниd 
дет тонzютаd, aычимштуd. Таzям чикидюd 
де’эмня каzитаниd, тыd падиzьтаd нешадиd 
конzампё управленихина мансzаннаd нешайd 
мятуd таамна дятэzьштуd. 

Андрей Пяк патмы

Чуки похона aыдихийтуa шеz лекzыd 
aука мятуd коaаш. Выaкна диzинаd нешадиd 
таньше манысаzьш Таzкахай лекаz мякна 
мансzаннаd наzаняна чепьaашd, четаa чики 
мансдямтоa манzе дёzьшиaатуa. 

Паzэм куна?
 – Паzэм куна!? 
Нядюм ма:
 – Каzиd понт каdамдяш. 
 – Каzяd кунаd? 
 – Капчидяz aаймташ.

 – Капчидяй куняна кай-
са?

 – Халапан aаймта 
ханzыaаш.

 – Халапа куна? 
 – Дяzя дютаaаташ.
 – Дяzя куна? 
 – Пяd маzуd чена 

кадяш.
 – Пяd маzыd ку- 

наd? 
 – Аппыd ту паzатай- 

таш. 
 – Аппыd ту кунаd? 

 – Хаzю каптаaаташ.
 – Хаzю куна? 
 – Дяa aыz потаaаш.
 – Дя куна? 
 – Дя чам. 
Паzымта пюzмэz дям дют-

манта мэт тышаa хыниazай, 
паzынта кcвхананта aаймай. 
Маньш таzянzай:

 – Аs, паzэм коaам! 

Ярабц

 (Нердена пелямда 
40 номеркана толараd)

Нумда ялума. Амдывd. Сырaамs. 
Мадорота яхаs ылняд мюдd мюсеd. 
Мюдоs нернякуна эдалёда миaа. 
Тикы эдалёда сиdим манэdaа, нян 
тэвыd. Самляaг хорха хабтмs мэdмы, 
нултада. Ханда пуний тёндеркад 
харцарабтё, пыда масьнюd:

 — Хибян эбат?
Мань таремs мамs:
 — Хибя эвав — улиd ехэрав.
Пыда масьнюd:
 — Ханзерd ехэраaгун? Сиен! 

Месуриd мэн, сит теневамs. Пыдар 
Сусуйs нюн!

Мань таремs мамs:
 — Пыдар хибян?
Пыда масьнюd:
 — Манзьван — Явs Ханинамs, нин 

намдсетыр?
Мань таремs мамs:
 — Нисьтыв намдs! Ханяs миaан?
Пыда масьнюd:
 — Мань Ылека Пуциs янs миaамs, 

мядоманзь миaамs. Пунякуй мюд-
ми маниер? Тикы нев мядоманзь 
минрев.

 Лэркабтs Явs Ханин эта ниs санэйd. 
Мэтинямда малхаданда няdмба то, 
сиdим сёбядан маaгаяd няdма:

Нярd Пуци Тэта
   Тюку ярабцмs 1948 похона З.Н. Куприянова Нельмин Нос нюбета хардахана Явтысой Алексей Михайловичхад намдавэда, 
падартs падвэда. Пыда ёльце сюдбала aэвы. Тамальaгана И.П. Выучейскойs совхозхана юне лэтамбадаaэ манзаравы. Пэвсюмяs 
няна мякананда ненэцяaгd лаханако, сё мэцетавы. 
   Пыдараd еdэмняндаd З.Н. Куприяноваs падвыs серs хаеваць. Толаaгобтаd, Канинs выaгана иленаd ненэциеd вадаs хэтырмs 
намданаs тоdолхадаd aэaгудаd. Вадинаd тэнзd aамгэвна яaгавамs хартаd таслаaгураd, хамедаaгураd.

 — Палкар, сиен! Нярd Пуци тэт-
хад хунвэн!

 Сиdим нюдерць хана, ханда ниs 
няръювs нерний тёндерs хэванs сиdим 
масьте. Эдалэйd. Эвав явна нюхулы, 
эн явна нюхулыd, таремs юседамs, 
ярaамs. Нумда пэвсюмя. Эдалёданиs 
улиd пэвсюмя. Эсыd. Явs Ханин 
ненда няs мятиs мярадиs. Инян мамs: 
«Таремs пябаdн — хавндархамs», 
инян мамs: «Явs Ханин саdлибата 
сава эись».

Явs Ханин хэвхан то, сиdим няdма, 
сёбядан мятs нюхуле. Пелейконs 
тюле, хуd нерs ниs сиdим мо.

 Ед пи. Аворaахаs. Аворць малейхаs. 
Явs Ханинs не вэнекуда авламби. Явs 
Ханин пыда масьнюd:

 — Сусуй ацекы, аворманs харвабат 
вэнекуdн няs аворd!

 Мань аворманs саць харваманзь. 
Хурка вэвараха эвы эбта оd аворaамs. 
Яваd малs амаваd.

 Хонэйхаs. Пиs ямбанs мань нема 
вуни харваd, пилиd ярaамs. Нумда 
ялума. Явs Ханин аворць малейd. Ям-
дана пядиs. Явs Ханин сиdим няdма, 
нюдерць хана, ханs ниs мо. Мятиs 
хаdавравы, тыдиs тоd. Нултаaгухуs. 
М ю д о д и s  п у й д э й д и , s  т ы д и s 
подеръядиs. Явs Ханин эдалэйd.

 Яляs ямбанs мюсеваd. Мань эвав 
явна нюхулы, эн явна нюхулыd, 

янамбовна ярaамs. Инян мамs: «Явs 
Ханин сиdим хадавдарха. Саdлимбата 
сава эись».

Нумда пэвсюмя. Эсыхыs, мятиs 
мярадиs. Явs Ханин мякнда тю. Пыда 
ненда маманонда:

— Тэй янаниs нюми яaгусьнюd, 
Сусуй ацекымs нюдниs мэхамиs!

Неда масьнюd:
— Мэхэмиs!
Явs Ханин пинs тарпыd. Нёs сид 

тёрена:
— Сусуй ацекы, теци, мятs таляd!
 Мань мятs ядалъювd. Мятs тюмs. 

Явs Ханин ненда масьнюd:
— Панэдамда мисd!
Панэдув та. Мальцямs серамs, 

сэрd падвы пиби серамs. Ваdванs 
амдывd. Еддоs пи. Аворaаваd. Тади-
кэд хонэйнаd.

 Хуs няна юркынаd. Аворманаd серs 
Явs Ханин пыда ма:

 — Тюку яляs минaгуваd. Нярd 
Пуци мятs мядоманзь хэбцуваd. 
Тутанувs, нинувs?

 Неда масьнюd:
— Мань нярd Пуци мякна пэртяв 

яaгу. Нимs тутd, хартиs хаядиs!
Явs Ханин пинs тарпыd. Мань хан-

дув хамада. Мань оd пинs тарпывd. 
Явs Ханин пыда масьнюd:

— Тыниs танаd!
 Ты танамs. Нултаaгуваs. Маниs 

мэтиниs няdамбиниs. Явs Ханин хар-
та мэтида сярыда, мань мэтин сяра. 
Хануниs подерaаниs. Явs Ханин мэ-
тинямда, тюрмда aобкана няdмада. 
Пыда масьнюd:

— Евазадаков, нён хаюрd!
Эдалэйd. Мань оd эдалэювd. 
Самляaг парисеdми ёльце 
нэкалaадоs. Тикы хэбяdниs яляs 
пеляs  эдалэйниs. Явs Ханин пуняs 
сырпата мэтин харесетын, пыда 
нерняs сырпата хаёсетымs. Юрd 
тибяs пират хаимs. Таняs адьбата 
Явs Ханин нултада. Мань нянда 
тэвывd. Явs Ханин масьнюd:
   — Сусуй ацекэв, амгэ хаин?
 Мань таремs мамs:
   — Мэтин лэкd.
 Пыда масьнюd:
   — Тикы тын авнанда лэкd. Тюку 
мань мэтин нисьтыдоs тэвd. 
 Пыда тамна ма:
    — Мань ханув мэd! Тикы мэ-
тид мань хортын.
 Ханамда мэв. Пыда ма:

(Пелямда aадиманда
 газетахана толараd)

З.Н. Куприяноваs ненэцяaгат 
намдавы, падартs падвы 

Илебей ненэцяd

Татьяна Сэротэттоs сертавыd

Таслараd, хурка 
вадаd сюрыd?

Хобцокоd

Сидя поs тяхана хорd ирыs 7 яля нянанаd 
ненадоaэ хаясь. Тамальaгана «Ваноd» ню-
бета «клуб»s нямна намдаваць. Терданда 
aарка маркана тохолкодаd aацекыd тараd. 
Хартоs индоs ватовна aобтs маdлюрць 
таславэдоs. Поaганандоs ненэй вадавнандоs 
лаханакурманs харванаd, ханяaыd ненэй 
вадамs тохоламбадаd таняd. Тикыs хавна 
тэри нидоs манэць aаниs маймбасетыd. 
Санкт-Петербургхана тодоd тохолкось 
яхаdна нерняaы илаaганандоs мэdманда 
манзаядамдоs тохоламбиd. 

Таняна Ямалхад, Aарка яs, Ка- нинs, 
Колгуевs Aоd няд, Таймырхад товыd 
мэсетыd. Нараs тыd ниць ирыs пудана 
ялэd пиркана сиддоs манэdaаваць. 
Санкт-Петербургхана Ямалнаd серо 
няdамбадаd ервоd мякана aобтs 
тэворaаваць. Мядондаaэ сидя-
нинзь. Няdмы нями Няръяна 
Марs тер, паднана не – Та-
леева Юлия Алексеевна. 
Тохолкодаd  aацекыd 
a а м г э м s  п э р м а м д о s , 
ханзерd помнандоs се- 
родоs тасламбавамдоs 
хартоs вадеdaадонзь. 
Нидиs нернякуs тид- 
халембадахаs  Ари-

на Вануйто няби Татьяна Сэротэтто 
лахарёваd минреaаханзь. Хусувэйваd 

харта иланда нямна сян вадамs 
мэdaась, пудана сиdив ялэнаd тен-

зебтеваць. Неноховавна aулиd 
илекавна сянакурaаваць. Хур-

кари вади хобцокодревs хом-
бинаць. Тикынаd ямбанs ненэй 

вадариваd мэdaаваць.  
 Тамальaгана лахана 

няdмы «Ваноd» терхат 
ханяaыдоs  мале тохол- 

ковамдоs ёльцедонзь. Aэрмs 
няaы  яханатоs  манзараd. 

Таремs Татьяна Сэротэтто Яр-
Саляхана aацекы тохоламбадаaэ 

тара. Тикыs хавна «Няръяна Aэрм» 
газетанаd толаaгодиd еdэмня падтавы хоб-
цоку сертаби. Манзаямда савуdaада.

 Санкт-Петербургхана мэнаd нида мале 
сидя мэва aобтs тэвормыd. Нердеs Таври-

ческой садхана едэйвана 
товы нидоs торомдамбавыd. 
Таaы ныланаваs ялэдоs тен- 
зебтембавыd. Нябимдей мэ- 
ва Пушкин нюбета харда-
хана невхы пареaодаd иле 
мядо манэdсармыd. Пом- 
нандоs ненэй вадавнандоs 
лаханакурмыd. 

Тедаs  еdэмнандоs  сава 
вади мэdaаваd, сензd aэяd, 
тохолковадоs тидd миaая, 
теневабцудоs aокамданаяd! 

Сертавыd сидяaгахаdнанаd 
«Вано»s терd мэd, манэd- 
канаd.

Галина Окотэттоs падвы


